დანართი №1 

სახიფათო ტვირთების გადასაზიდი სატრანსპორტო საშუალების მძღოლის მომზადების მოწმობის ფორმა და აღწერილობა


წინა მხარე



 

უკანა მხარე
1.მოწმობა შეიცავს წინა და უკანა მხარეს.
2. მოწმობის წინა მხარეზე განთავსდება მოწმობის დასახელება, მძღოლის ფოტოსურათი, ბარათის გამცემი  ქვეყნის – საქართველოს განმასხვავებელი ნიშანი – GE და  მონაცემები შემდეგი თანმიმდევრობით:

1) (მოწმობის № ) მაგ.,GE00000;
2) (გვარი);
3) (სახელი და მამის სახელი);
4) (დაბადების თარიღი);
5) (მოქალაქეობა);
6) (მძღოლის ხელმოწერა);
7) (მოწმობის გამცემი ორგანო);


8) (მოქმედების ვადა).
3. მოწმობის უკანა მხარე შეიცავს შემდეგ მონაცემებს:

(9) მიეთითება გადასაზიდი სახიფათო ნივთიერებების ყველა კლასი და ქვეკლასი ცისტერნებით გადაზიდვებისათვის;


(10) მიეთითება გადასაზიდი სახიფათო ნივთიერებების ყველა კლასი და ქვეკლასი ცისტერნების გარეშე გადაზიდვებისათვის.

4. მოწმობის მეორე მხარე ივსება შემდეგი წესით: კლასებისა და ქვეკლასების ჩამონათვალში გადაიხაზება იმ კლას(ებ)ის და ქვეკლას(ებ)ის  ციფრები, რომლებშიც მძღოლს მომზადება არ გაუვლია.


5. სახიფათო ტვირთების გადასაზიდი სატრანსპორტო საშუალების მძღოლის მომზადების მოწმობის ზომები უნდა შეესაბამებოდეს სტანდარტს ISO 7810:2003 ID-1 და ის უნდა იყოს პლასტიკური. ფერი უნდა იყოს თეთრი, შრიფტი – შავი. მოწმობაზე უნდა იყოს წარმოდგენილი დაცვის დამატებითი ელემენტი, როგორიცაა ჰოლოგრამა ან გამოსახულების ბეჭედი, რომელიც ჩანს მხოლოდ ულტრაიისფერი განათებისას ან გილიოშის ნახატი. 

6. მოწმობა უნდა იყოს შედგენილი ქართულ და ინგლისურ ენებზე. 
დანართი №2

სახიფათო ტვირთების გადასაზიდი სატრანსპორტო საშუალების მძღოლის მომზადების

მოწმობის გაცემის წესი

მუხლი 1. ზოგადი დებულებანი

1. სახიფათო ტვირთების გადასაზიდი სატრანსპორტო საშუალების მძღოლის მომზადების მოწმობის (შემდგომ –  მოწმობა) გაცემის წესი (შემდგომ – წესი) შემუშავებულია სახიფათო  ტვირთების საერთაშორისო  საგზაო  გადაზიდვების შესახებ ევროპული შეთანხმების (ADR) შესაბამისად.

2. წესი განსაზღვრავს სახიფათო ტვირთების გადასაზიდი სატრანსპორტო საშუალების მძღოლის მომზადების მოწმობის გაცემის პირობებს. 

3. მოწმობის ფიზიკური მახასიათებლები უნდა შეესაბამებოდეს ISO 7810:2003 ID-1  სტანდარტს. 

4. მოწმობას ენიჭება სერიული ნომერი, რომელიც შედგება GE და ხუთნიშნა ზრდადი ციფრისგან.

5. მოწმობა გაიცემა დაინტერესებულ პირზე შესაბამისი სასწავლო პროგრამებით გავლილი  სწავლების  დასრულებისა და ტესტირების წარმატებით ჩაბარების შემთხვევაში.

6. მოწმობის გაცემა ხორციელდება სსიპ – სახმელეთო ტრანსპორტის სააგენტოს (შემდგომ – სააგენტო) მიერ.
მუხლი 2. მოწმობის გაცემის პირობები და პროცედურები
1. მოწმობის გაცემა წარმოებს შემდეგ შემთხვევებში:

ა)  ამ მუხლის მე - 3 პუნქტით გათვალისწინებულ შემთხვევაში;

ბ) მოწმობის მფლობელის პერსონალური მონაცემების შეცვლისას (საცხოვრებელი ადგილის/ქვეყნის, გვარისა და სხვა მონაცემების, რომლებიც გავლენას ახდენენ მოწმობისა და მისი მომხმარებლის იდენტიფიკაციაზე);

გ) მოწმობის დაკარგვის ან მოპარვისას;

დ) მოწმობის დაზიანებისას, რის შედეგადაც მისი გამოყენება შეუძლებელია.

2. შეცვლილი მოწმობის მოქმედების ვადა აითვლება ძველი მოწმობის გაცემის თარიღიდან.

3.  მოწმობის მოქმედების ვადა შეადგენს 5 წელს მძღოლის მიერ გამოცდის ჩაბარებიდან და გაიცემა მაძიებელზე, რომელიც აკმაყოფილებს შემდეგ პირობებს:

ა) ახორციელებს ან სურვილი აქვს განახორციელოს  სახიფათო ტვირთების საგზაო გადაზიდვა;
ბ) გააჩნია შესაბამისი კატეგორიის ავტოსატრანსპორტო საშუალების მართვის უფლება;

გ) გავლილი აქვს შესაბამისი მომზადების სპეციალური სწავლება სააგენტოში ან შესაბამის სასწავლო ცენტრში, რასაც ადასტურებს მის მიერ წარმოდგენილი სწავლების გავლის დამადასტურებელი დოკუმენტი, რომელიც უნდა შეიცავდეს შემდეგ ძირითად მონაცემებს:
გ.ა) გამცემი ორგანოს დასახელება;

გ.ბ) გაცემის თარიღი;

გ.გ) სახელი, გვარი;
გ.დ) დაბადების ადგილი და თარიღი;

გ.ე) განსაზღვრება, რაზე გაიცა დოკუმენტი;

გ.ვ) ბარკოდი;

გ.ზ) ხელმოწერა (გამცემი ორგანოს უფლებამოსილი წარმომადგენლის).

4. მოწმობის მისაღებად (შესაცვლელად) განმცხადებელმა სააგენტოს უნდა წარუდგინოს განცხადება მძღოლის მოწმობის მიღებაზე (შეცვლაზე), რომელსაც თან უნდა ახლდეს:

ა) პასპორტის ან პირადობის  მოწმობის ასლი;

ბ) მძღოლის მართვის მოწმობის ასლი;

გ) განმარტება მოწმობის დაკარგვის (მოპარვის), დაზიანების ან განადგურების გარემოებათა შესახებ (მოწმობის დაკარგვის (მოპარვის), დაზიანების ან განადგურების შემთხვევაში);

დ) მძღოლის ფოტოსურათის ელექტრონული ვერსია (35/45მმ ფორმატი 1 ც., CD-ზე ჩაწერილი ან ელექტრონულ ფოსტაზე); 

ე) შესაბამისი სასწავლო ცენტრის მიერ გაცემული სწავლების გავლის დამადასტურებელი დოკუმენტი.
5. გაცემულ მოწმობაში მკვეთრად უნდა იყოს მითითებული მისი მოქმედების არეალი, რომელიც შემოიფარგლება შესაბამისი სახიფათო ტვირთებით ან სახიფათო ტვირთების კლასით (კლასებით).
6. გაცემული მოწმობების უწყებრივ რეესტრს აწარმოებს სააგენტო ელექტრონული სახით.
 მუხლი 3. მოწმობის  გაუქმების საფუძველი
მოწმობის  გაუქმების საფუძველია:

ა)  ახალი მოწმობით შეცვლა;

ბ) მოწმობის მფლობელის გარდაცვალება;

გ) მოწმობის მოქმედების ვადის გასვლა.

მუხლი 4. მოწმობის მფლობელის ვალდებულებები

მოწმობის მფლობელი ვალდებულია:

ა)  გამოიყენოს მოწმობა მხოლოდ დანიშნულებისამებრ;

ბ) გამოიყენოს მხოლოდ თავისი მოწმობა;

გ) არ გადასცეს მოწმობა გამოყენებისათვის მესამე პირს;

დ) მოთხოვნისთანავე წარუდგინოს მოწმობა შესაბამის მაკონტროლებელ უფლებამოსილ პირებს.

ADR-ის მოწმობა მძღოლის მომზადების შესახებ


			1. (მოწმობის №)


(მძღოლის 		2. (გვარი)


ფოტოსურათის 	3. (სახელი და მამის სახელი)


ადგილი)*		4. (დაბადების თარიღი)


			5. (მოქალაქეობა)


			6. (მძღოლის ხელმოწერა)			              	7. (მოწმობის გამცემი ორგანო)			              8. (მოქმედების ვადა)








ძალაშია კლასისთვის (კლასებისთვის) ან გაეროს ნომრისთვის:


       ცისტერნები		    ცისტერნების გარდა





9. მიუთითეთ კლასი	        10. მიუთითეთ კლასი 




















